
Abstract:

Nowadays, the interest in plants with medicinal properties is increasing, the
whole world is paying special attention to human health, increasing awareness of
health secrets, aging and chronically ill patients are preferring natural means to
activate the immune system. the absolute harmlessness and benefit of natural
remedies are causing a sharp increase in the amount of investments in scientific

research in this field and the demand for medicinal plants in international markets.

Annotatsiya:

Hozirgi kunda dorivor hususiyatga ega o‘simliklarga bo‘lgan qiziqgish tobora
ortib bormoqda, butun dunyo insonlar sog‘lig‘iga alohida e’tibor berilishi,
salomatlik sirlaridan xabardorligini ortishi, qarigan va surunkali kasalliklarga
chalingan bemorlar immun tizimini faollashtirish uchun tabiiy vositalar afzal
ko‘rilmoqda, tabiiy vositalarning mutloq zararsizligi va foydasi ushbu sohada ilmiy
tadqiqotlarga investitsiyalar hajmining va xalqaro bozorlardagi dorivor

o‘simliklarga bo‘lgan talabning keskin ortishiga sabab bo‘lmoqda.

Kalit so’zlar: Aloe vera, vitamin,karotin,ferment, dermatologiya, ginekologiya,

oftalmologiya, gastreontalogiya

Yurtimizda so‘nggi yillarda dorivor o‘simliklarni yetishtirishni rivojlantirishga,
xususan tabily boyliklardan samarali va unumli foydalanishga katta ahamiyat
berilmogda. Jumladan, O°‘zbekiston Respublikasi Prezidentining 2020-yil 10-
apreldagi “Yovvoyi holda o‘suvchi dorivor o‘simliklarni muxofaza qilish, madaniy
holda yetishtirish, qayta ishlash va mavjud resurslardan oqilona foydalanish chora-
tadbirlari to‘g‘risida”gi PQ-4670-son qarori sohani tubdan rivojlanishining
huquqiy asoslarini yaratib bermoqda.. Ushbu garordagi vazifalarni amalga oshirish
natijasida dorivor o‘simliklarni nafagat tabiatda yovvoyi holda terib olish, balki
madaniy holda plantatsiya usulida ko‘paytirish va gayta ishlashni tashkil etish
bilan shug‘ullanuvchi fermerlar va tadbirkorlar soni ham sezilarli darajada ortib

bormoqda.

So’nggi yillarda insonlar salomatligini yaxshilash va zararsiz dori vositalariga
bo'lgan talab ortib borayotganligini inobatga olgan holda, dorivor o'simliklar xom
ashyolaridan to'g'ri foydalanish ulardan olinadigan mahsulotlarni tibbiyotda qo'llay
bilish oldimizda turgan maqsadlardan biri hisoblanadi. Aloe o'simligi ham juda
ham katta ahamiyatga ega dorivor o'simlik bo'lib, undan tayyorlangan mahsulotlar
qadimdan qo'llanilib kelingan va hozirda ham tibbiyotning ko'p sohalarida keng

qo'llanilib kelinmoqda. Ushbu maqolada dorivorlik xususiyati kuchli bo‘lgan xalq

tabobatida keng qo‘llaniladigon va tarkibi jixatdan juda boy bo‘lgan aloe

o‘simligining dorivorligi va ahamiyati tog‘risida so‘z yuritiladi.

Aloe o‘simligi lolaguldoshlar (Liliaceae) oilasiga mansub, bo‘yi 4 m gacha
yetadigan doim yashil daraxtsimon yoki o‘t-o‘simlik. Barglari qini yordamida
poyada ketma-ket joylashadi, ko‘pincha poyasining yuqori gismida to‘pbarg hosil
qiladi. Barglari qalin, sershira, yumshoq, gilichsimon,yuqori tomoni botiq, pastki
tomoni do‘ng bo‘lib chiqqan, qirrasi tikanlar bilan qoplangan, uzunligi 60-65 sm,
qalinligil2-15 mm ga yetadi. Gullari chiroyli va turli rangda bo‘lib poyasining
yuqori qismdagi to‘pbarg o‘rtasidan chigqan uzun silindirsimon gul o‘qiga

joylashgan shingilni hosil qiladi. Mevasi-uch qirrali silindirsimon ko‘sakcha.

Aloe o‘simligining foydalaniladigan asosiy qismi bargi hisoblanadi. Aloe
o‘simligi barglarida 220 ga yaqin faol moddalarni o‘z ichiga oladi, ular orasida eng
asosiylari B1, B2, B3, B12, A, C, E vitaminlari, aminokislotalar, saponinlar, foliy
kislotasi, organik kislotalar, karotinlar, fermentlar, efir moylari, mineral tuzlar,
mikroelementlar, sink, Ca, Mg, Cr, Zn, Na, lignin, polisaxarid kabi moddalar
mavjud. Aloe tibbiyotning deyarli barcha sohalarida qo‘llaniladi. Uning shifobaxsh
xususiyatlari dermatologiya, ginekologiya, oftalmologiya, gastreontalogiya va

stomatologiyada foydalaniladi. Aloe vera barcha turlar orasida eng shifobaxsh

hisoblanadi.

Aloe vera o‘simligi tarkibi boyligi uchun ham ko‘plab soxalarda foydali
xomashyo xisoblanadi. Masalan: Gastreontologiyada ich qotishini yo’qotadi,
ovgat hazm qilishni yaxshilaydi, ichak motorikasini yaxshilaydi, asemannan tufayli
oshqozon shilliq gavatini tiklaydi, oshqozon va o’n ikki barmogqli ichak yarasini
davolaydi. Aloe sharbatidan gastrit, enterokolit, kolit, gastroenteritda qo‘llaniladi.
Kam dozalardaqo‘llangan aloe sharbati ovgatni hazm qilish jarayonini
yengillashtiradi, safro  ajralishini  yaxshilaydi, ichaklar peristaltkasini
normallashtiradi. Dermatologiyada aloe bakteritsid yallig‘lanishga qarshi,

antioksidant va yaralarni davolovchi xususiyatga ega va turli dermatitlar,

toshmalar, toshbaqa kasalligi, ekzema, akne, kuyish va to‘shak yaralarini davolash

uchun ishlatiladi. Aloe o‘simligidan tayyorlangan jelidan ko‘zlar ostidagi shishni,

sovuqdan terining shikastlanishi, sivilsalar va furunkullarda foydalaniladi.

Xulosa: O’zbekiston hududida mahalliylashtirilgan dorivor aloe vera o’simligining

farmakognostik taxlilini chuqur o’rganish va maxsuloti asosida hamyonbop

homashyo olib, yangi dorivor vosita yaratish zarur.

